
Дагъистанияз жидеего 
партия некIого бищун рагIула, 
ялъуни Хлопониниде 
журналистазул гьужум

 Гьаб макъалаялда тIаде дун 
къулана цо данделъиги лъугIун 
рокъове вуссарабго. Гьенир 
ру кIарал гIорцIарал ва гIамал 
кIудиял гьурмал рихьизе лъикIан 
нужеда. ГIамал кIодолъи букIана 
гIарцудаса, хъулухъаздаса, жи-
дер квер босизе читIир гьабун 
чIараб къапилаялдаса.Кверал 
регьулел рукIана къарзалъе кьо-
леб гIарац гIадин, яги ятимасе са-
дакъа гIадин. КигIан гIемер батIи 
– батIиял чагIи дандчIваниги 
ричIчIизе захIматал жал руго 
гIадамал. 

Газеталдаса, батIи-батIияб 
пишаялъул, хъулухъазул, гIама-
лалъул гIадамазулгун гара-чIвари 
гьабулаго жавабал рачIунел руго 
киназулго цоцада релълъарал. 
Жеги дандчIвачIо цониги чи ракI 
рагьун жиндирго гIунгутIабазе 
мукIурлъарав. Махщалида би-
цуна чияр гIунгутIабазул, би-
цуна гIадамал хъантIун ругин, 
рухIияб рахъалъ нахъе ккун 
ругин, цIогьодулел ругин, риш-
ват босулеб бугин, амма цо-
ниги дандчIвачIо жиндихъаги 
кканин пуланаб тохаб ишин 
мукIурлъулев чи. Дида вихьана цо 
хIаким данделъиялда кIалъалев 
цIогьодиялъулгун ришватазул 
би цун, данд ритIун гIодор чIун 
рукIана гьесие ришват кьурал ва 
жакъа кьолел гIадамал. Я бицу-
нев досул, я досухъ гIенеккарал 
гьазул гьурмал кьер хисулеб 
букIинчIо. Дун кIалъана тIад 
би бугел гIадамалгун, харбихъ 
гIенеккун битIахъе малаикзаби 
гIадал чагIи ругоан. Гьез гьабураб 
гIумруялъулгун ишазул хIисаб гьа-
буни нилъеда телевизоралдаса 
рихьарал триллерал лъималазул 

рахчирукъалда релълъуна. Дида 
рагIана авар радиоялдаса гIурус 
мацIалда кIалъалев цояв, жив-
гоги гIумруялъ авар мацIалдаса 
кванарав ва гьеб цIунизе кколин 
данделъабазда кIалъалев вихьа-
рав чиясул вас. Цо чиновникас 
интервьюялда бицунеб букIана 

гIадамал рохьоре иналъе аслияб 
гIилла бугила социалияб раща-
голъи гьечIолъи, гьеб калам гьа-
булаго досул мугъзада нахъа къе-
да далараб художникас бахъараб 
сураталъул багьа чанго миллион 
бугониги. Лъил хIакъалъулъ ва 
лъида рагIизе жинца гьеб хабар 
бицунеб бугеб абураб суалал-
да тIад гьев ургъулев гьечIоан. 
Щибаб соналъ Дагъистаналъул 
президентас парламенталде ва 
халкъалде гьабулеб хитIабалъулъ 
аслияб бакI ккола коррупциял-
да ва хъулухъазулъ тухумчилъи 
биччангутIиялъул суалалъ. Амма 
цониги цIогьодун хъулухъалдаса 
вахъарав хIаким нилъеда лъала-
ро, ялъуни хIалтIи гьечIолъиялъул 
инспекциялда пособие босулел 
министразул лъимал рихьула-
ро. Президентас бикъун щва-
раб бечелъигун щенкIолел чагIи 
тамихIалде цIазе ругин абурабго 
микьго джип букIарав цо чинов-
никасул, гьеб хитIабалдаса хадуб 
анцIила микьго унеб рагIула цо 
къаркъалаги баччун. Дица цIалана 
цо хIелхIелчиясул хIелхIелчагIи 

какун хъвараб кечI, цIалана риш-
ватчиясул ришваталда тIаса 
хъварабги. Лъие гьеб хъван бу-
гебали бичIчIизе захIмат буго. 
Нилъеца гIемер рехсола тари-
халдаса рацIцIалъиялъул, къохIе-
хьеялъулги, бахIарчи лъиялъулги 
мисалал. Амма цониги вихьула-
ро гьел мисалазда рекъон гIумру 
гьабулев чи. 

РакIалда буго 1997 абилеб 
соналъул хасалихълъи. Уни-
верситеталъул щуабилеб кур-
са лъул студентал, ниж ритIун 
ру кIана Хьаргаби районалъул 
Курми росулъ бугеб школал-
де практикаялъ. Лъабго къо-
ялъ довеги кватIун, къо бакъа-
ниде гIагарлъараб заманалда 
щвана дун школалде. Цадахъ 
цIалулел студенталги, школалъ-
ул мугIалимзабиги ун ратана 
имам Шамиль гьавуралдаса 200 
сон тIубаялъул байрам гьабизе 
гIурул рагIалде. Гъозда хадув 
унаго ратана нухда цо гIолохъаби 
квана – гьекъолел, Шамилил къо 
кIодо гьабун. Цо гIолохъанчи ву-
гоан щурун нахъехун сверизабун 
тIагъурги лъун, ганчIида тIадги 
вахъун кечI ахIулев ва гьев све-
рун ккураз хъат кьабун гIиву 

ахIулеб буго кочIохъанасе.КечI 
букIана гьадинаб:

«Мун – доярка, дун – завхоз
Мун – цеехъан, дун - цIогьор.
Ты на суше, я на море
Мы не встретимся никак…
Сверухъ бугеб Шамилил 

юбилей гьабизе данделъараб 
халкъалъ гьештIеялъгун гьар-
кьаз босулеб букIана сверухълъи. 
Гьеб цохIо Курми росулъ гье-
дин гьабун, хутIараб Дагъистан 
гIибадаталда букIанин абулеб 
мех гуро. Гьединабго ахIвал – 
хIал букIана республикаялдаго. 
КигIан костюм – тIажу ретIарал ва 
такъияби лъурал чагIаз Шамилил 
иманалъулги, яхIалъулги миса-
лал рачаниги гIадамаз жидераб-
го гьабулеб букIана. Гьеб сор-
доялъ рокъове вуссунаго дица 
хIисаб гьабуна, цощинав имам 
Шамил ниж Россиялда гъорлъе 
росеян вагъулев вукIанадайилан. 
Кидадай гIадамазул бицунебги 
гьабулебги жо данде ккелеб? 
Щивас бицунеб буго гIадамаз 
гьабизе кколелъул, жинцаго гьа-
булелъул хал гьабулев чиго вату-
лев гьечIо. 

«Дица малъухъе гьабе ... »
«Безвыходным мы называем положение, выход из кото-

рого нам не нравится» (автор ракIалда гьечIо)

Мун къезеги рес буго,  
бергьинеги рес буго,
амма  
хIинкъизе 
бегьуларо... 

ТIоцеве гьев щвана МВД я-
л де. Гьес цадахъ босун бачIун 
букIана БахIар чиялъул кIиго 
шапакъат - Ма хIачхъалаялда 
ва Губде налда милициялъ-
ул идарабазе нухмалъиялда 
ру кIаго чIварал МухIамадов 
АхIма диеги МухIамадов ГIаб-
дул маликиеги. 

Хадув Хлопонин гIахьал-
лъана Дагъистаналъул хIуку-
ма талъул данделъиялда. Гье-
ниб тIоцебе борхана 4 дека-
бралда рукIине ругел рищиязул 
суалал. Республикаялъул нух-
малъулев МухIамадов МухIа-
мадсаламица абуна хIинкъи 
гьечIолъи чIезабизелъун ри-
щиял тIоритIулел бакIазда ни -
зам цIунулезул къадар цIикI-
кIинабизе бугилан. Рищиязда 
хурхун Дагъис таналъул нух-
малъулес гьединго абуна дагъ-
истанияз некIого бищун бугин 
жидеего партия, гьезие бищун 
бокьулеб партиялъун «Единая 
Россия» кколилан.

Данделъиялда МухIамадов 
МухIамадсаламица Хлопони-
ние бицана социалиябгун 
эконо микаялъул рахъалъ Да-
гъис таналда лъикIаб ахIвал-
хIал бугин. Мисалалги рачана 
гьес. ХIалтIи гьечIого рагIула 
35 азарго дагъистанияв, ре-
спубликаялда гIадамазе що-
лел  гьоркьохъел харжазул 
къа дарги 11 азарго гъурщиде 
бахунила. 

Данделъиялде журнали-
стал байбихьудаго риччачIо, 
гьединлъидал гьениб щиб би-
цунеб букIарабали лъаларо. 
Дагъистаналъул нухмалъуле-
сул пресс-хъулухъалъул лъа-
забиязда рекъон, рехсолел 
рукIана политикаялъулги хIин-
къи гьечIолъиялъулги суалал.

Амма данделъи льугьун 
хадув Хлопонин дандчIвана 

Дагъистаналдаса журнали-
сталгун. Журналистаз чанги 
батIи-батIиял суалал кьуна 
вице-премьерасе, амма щиб 
гьикъаниги щиб, суалазухъа 
хIинкъулев чи жив гуревлъи 
лъазабуна Хлопониница.

Гьесда, мисалалъе, гьикъ-
ана Къадиров Рамзанил хIара-
ка тал далъун гьев, Хлопонинха, 
Северияб Кав казалдаса нахъе 
ахIизе вугилан абурал хар-
базда тIасан пикру. Хлопонин 
велъанхъана, нужеда гьел хар-
бал киргIаги рагIулелилан. 

Журналистаз борхана 
федералиял идарабаз респу-
бликаялда гьабулеб хIалтIул 
суалги. Республикаялда би-
щун ришватчилъи цIикIкIарал 
идарабийинги абун цо дагьалъ 
цебе Дагъистаналъул нух-
малъулес какун букIана гьезул 
хIалтIи. 

Хлопониница абуна жив 
рази вугин Россиялъул пре-
зи дент Медведев Дмит ри-
йица гьел идарабазул хIал-
тIуда тIасан абуралда. Мед-
ведевасни абуна федералиял 
идарабазул хIалтIул кIудияб 
бутIа бакIалъулал администра-
циязда тIадкъазе кколилан.

Журналистаз Хлопони ни-
да гьединго гъикъана ришват-
чилъиялда данде Дагъис та-
налда кин къеркьезе кколеба-
лиги.

Гьеб суалалъе жаваб кьо-
лаго вице-премьерас абуна 
ришватчилъи гражданияб 
жамгIият цебетIезабиялдалъун 
къезабизе бегьулин: 

«Россиялда ришватчилъ-
иялда данде къеркьей цIакъго 
мукъсанаб буго. Северияб 
Кавказалда гьеб масъаял-
де данде къеркьолел руго 
тIадчIун. 

Закир МУХIАМАДОВ

23 ноябралда МахIачхъалаялда вукIана Россиялъул 
вице-премьер, СКФОялда улкаялъул президентасул 
вакил Александр Хлопонин.

ГъазимухIамад 
ГъалбацIов

Рамазан 
Ражабов

цlалулезе баянпикру

МагIарул мацIалда къва тIире рачIунел жур-
налал ругониги, газетал ругониги гьезие 
аслияб жо ккола подписка гьаби. ГIадамаз 

журналалги газеталги хъвалел гьечIони, лъи-
цаниги гьел къватIире риччаларо. Риччала 
хIукуматалъ хьихьарал газеталги журналалги. 

ХIукуматалъ хьихьун руго нилъер «Гьудуллъи» 
журналги, «МагIарулай» журналги, «Лачен» журналги, 
«ХIакъикъат» газетаги. Районалъул газетазул бицу-
неб гьечIо нижеца. Гьелги хъихьулароан хIукуматалъ 
хIукуматалъул жидерго гIарац хвезабизе кколеб 
букIарабани, гьеб буго бюджеталъул гIарац. Бюджетин 
абулеб жо магIарул мацIалде буссинабулеб бугони 
гьелъул магIнаги ккола гIадамахъа бакIарараб гIарац 
бугин гьебин абураб (налогал). Гьеб гIарцудасан босун 
кьола журналалданиги газеталданиги хIалтIулел ругел 
гIадамазе харжги, гьеб гIарцудасан босун кьола журна-
лазениги газетазениги кагъат, гьенисан босун кьола ти-
пографиялъе гIарац. ХIасил калам, бюджеталъ хьихьун 
вукIуна кагътиде тIаде къулун хIалтIулевщинав чи. 

ГIемерав чияс гьикъула кучIдул хъван, харбал хъван 
кигIанин щолебилан, поэталги хъвадарухъабиги сунцай-
ин хьихьун рукIунелилан. КучIдул хъванги харбал хъван-
ги макъалаби хъванги лъиениги щибниги щоларо. Щола 
дуца хъварал кучIдулги, харбалги макъалабиги гIадамаз 
ричун росун унел ругони. Яги гьезул тIехьги гьабун 
риче, яги журналалда газеталда рахъун риче – гьеб дур 
кучIдузул тIехьги, дур кучIдул рахъараб журнал–газе-
таги гIадамаз ричун росулел ругони щвела дуе гIарац. 
СССРалъул заманалда лъикI букIана хъвадарулел 
гIадамазе. Дуца хъварал кучIдул росун аниги инчIониги 
дуе тIехь бахъаралъухъги кьолаан гIарац, журнал–га-
зеталдасаги бачIунаан гIарац гьенир дур кучIдул рахъ-
ун ругони. Политика букIана гьединаб. Жакъа гьечIо. 
Жакъа дурго тIахьал ричулев вукIа гьел кучIдул гьечIого 
гIумру гьабизе кIоларев чи ватани. Журнал–газетазги 
кьоларо дуе кучIдул хъваралъухъ гIарац, кьолеб бугони-
ги цIакъ мукъсанаб жо кьола. Кин кьелеб гьечIеб гIарац.

СССРалъул заманалда щай газет – журнала-
зул гIарац букIараб кучIдузухъги харбазухъги кьезе, 
жакъа щай гьечIеб? СССРалъул заманалдаги, жакъа-
го гIадин, гьел газеталги журналалги хьихьун рукIана 
хIукуматалъ. Амма гьелде тIаде доб заманалда хIал гьа-
бун гIадамазда хъвазеги гьарулаан, щибаб хъизамалда 
букIине кколаан «Гьудуллъи» журналги «МагIарулай» 
журналги, «БагIараб байрахъ» газетаги. ХIукуматалъ 
бюджеталдаса босун гIарацги кьун хьихьунги рукIана ва 
гьелдаго цадахъ гIадамал подписка гьабизе тIамун гье-
нисан бакIарулебги букIана. КIиго кереналда хахделел 
рукIана. Жакъа цояб керен ана – гIадамаз журналазеги 
газетазеги, гьезие бокьараб къагIидаялъ, подписка гьа-
булеб гьечIо. 

Цойгиги захIмалъиги буго гьениб гIадамазда бихьу-
лареб. Нилъер мадугьалихъ ругел республикабазда: 
Чачаналъ, Осетиялда, Кабардино–балкариялда ва цо-
гидалги республикабазда ругел поэталги хъвадарухъ-
абиги лъикI руго нилъераздаса. Журналисталги лъикI 
руго. Нилъер республикаялъ газетал хьихьизеги, жур-
налал хьихьизеги биччалеб гIарац гьел газетазеги жур-
налазеги нухмалъи гьабулел гIадамаз бикьизе ккола 
анлъиде, анкьиде.

 Анлъго – анкьго батIияб мацIалда къватIире 
рачIуна нилъер республикаялда газеталги журналал-
ги. Нилъер республикаялда цохIо мацI букIарабани ва 
анлъго журнал къватIибе биччазе хвезабулеб гIарац 
цохIо журналалде хвезабулеб букIарабани гIолаан гьеб 
поэталги, хъвадарухъабиги, жарналисталги хьихьизе. 
Хъвадарухъабиги, поэталги, журналисталги руго гIицIго 
журналазги газетазги хьихьизе кколел чагIи. БатIияб 
нух гьечIо гьардухъ рахъани гурони. Гьединлъидалин 
нилъер республикаялда, батIиял республикабазде дан-
де ккун подпискаялъул кIвар цIикIкIараб бугеб.

РукIуна газетал цониги керен хахизе щоларел-
ги. Нилъерги буго. Гьеб газета ккола гьабсагIат дуца 
кодоб ккун бугеб газета. Гьелъул я нахъа чIараб 
хIукумат гуро, я подписка гуро. Гьаб «Миллат» газе-
та къватIибе биччалел гIолохъабиги данде ракIарун 
гьаб газеталъул хIакъалъулъ гара – чIвариялдасан 
гIуцIараб передача буго гьаб нухалда. Гьеб тема дан-
де кколарев чи ватани жиндирго телевизор батIияб 
каналдедги рехун «хапи–чопалъул» рекламаялъухъ 
валагьун вукIа. 

P.S. БачIунеб хамиз къоялъ, декабралъ-
ул тIоцебеселда сагIат 18.40 тIубараб гIужалъ 
РГВК каналалдаса бихьизабизе буго «ГIаданги, 
гIамалги, заманги» передачаялда «Миллат» га-
зеталъул журналистазулгун Гъ. ГъалбацIовасул 
гара – чIвари. Газеталъул рахъалъ баянал щвезе 
бокьарал магIарулазул рес буго передачаялъухъ 
ралагьизе. 

БукБукIIинесеб инесеб 
передачаялъул передачаялъул 
ххIIакъалъулъакъалъулъ

Гьединал чагIи рихьун, доб заманалъ баккараб буго 
гьеб, дун Аллагьасдаги божула, как бачIониги, кIал 
кквечIо ниги, гьекъолев вугониги, ай, дир жанисан, 
рекIелъ буго ислам, дозул гIадин тIасан гьечIо абураб 
гIантаб пикру 

Пивбаралъул кIалтIа 
рузман къоялъул 
къалъул гIужалъ 

мехтун тартадилаго унев 
данде ккана дида цо це-
вегоялдаса нахъе лъалев, 
университеталда цадахъ 
цIалулев вукIарав гьудул. 

Гьекъолароангури мун 
цеве, гьанже киналго ди-
налде руссараб мехалъ киб 
дуда гьеб пиша ругьунлъараб 
абун гьикъидал, «мун вагьа-
биявищ?» абун цо рокьукъго 
дихъ валагьана гьев. ГIемер 
гьекъоларила жинца, гьоркьо 
– гьоркьоб биччанилан батIаго 
цIикIун хвезе жо батиларила. 
Хадуб байбихьана, жинцай-
ила гIумруялда жаниб цони-
ги хIалихьалъи гьабичIила, 
цIогьодичIила, как бачIониги 
жиндир рекIелъ бугила ислам, 

кутакалда Аллагьасдаги божу-
лила жив. 

ГIажаиблъи. Дида гIемер 
дандчIвана гьедин абулел 
чагIи. Цониги рузманалде-
ги унаро, какалги раларо, 
гьекъезеги гьекъола, болъ-
онил гьан бугел нигIматалги 
куна ва щибаб нухалъ бай-
бихьула жидеца бикъичIин, 
хъамичIин, хIалихьалъи 
гьабичIин кIалъазе. Бикъа – 
хъамиго гIадин, гьекъей ва 
болъонил гьан кванай гьукъ-

араб букIиналъул гьезда 
ракIалдецин кколаро, рузма-
налде инеги къасд тIамуларо. 
Аслияб жойила – жидеца 
гIадамазе щибниги квешлъи 
гьабичIин, жал Аллагьасда 
божулила. Амма гьев жал бо-
жулев Аллагьас Къуръаналда 
гьекъел  - мехтел гьукъулеб 
букIин хIисабалде босулеб 
гьечIо. 

"Дун Аллагьасда божула, 
дир рекIелъ буго ислам, амма 
гьеб гIола дие ва дица какги 
базе кколаро, пивоги гьекъезе-
ги бегьула" абураб магIна буго 
тIадехун рехсарав гьудуласул 
каламалъул. БатIайиса дида 
гьеб кинго бичIчIуларо кигIан 
ургъаниги. 

Совет пачалихъги биххун, 
дин гьабизе ихтиярал кьуни-
ги, ислам тIибитIун, мажгитал 
ралел ругониги, чIвай – хъвей-
ги, бикъа – хъамиги, цIогьгун 

хъачагълъиги цIикIкIун гурони, 
дагьлъичIо. Диналда цадахъ 
бачIана халкъалъухъе цебе 
букIинчIеб квешаб щинаб. Дин 
гьаби, исламияб къагIидаялъ 
ретIа – къай, такъияби къарал 
ва мегеж биччарал гIолохъаби, 
хиджаб ретIарал ясал, гьелдаго 
цадахъ гьоркьоса къотIичIого 
кьвагьа – гIанхъиги, гIадамал 
чIвайги лъугьана бусурбаба-
зул гIумруялъул аслияб хиса 
– басилъун. Имангун ислам 
букIана тIаса, жаниса – динги 

гьечIеб, мажгиталги риххараб 
пачалихъалда цIикIкIарасеб 
гIумруги арал, гьебго пачалихъ-
алъ тарбияги кьурал гIадамал. 
Гьезул гIумруги, гьелдехун 
бербалагьиги букIана батIияб. 
Ислам лъугьана модалъун. 
Цебе атеизмалъул букIараб 
къадру гьанже, гIаксалда, ди-
налъул лъугьана, цеве - комму-
нист, гьанже - устарасул мурид. 
Хиджабги ретIун хьвадизе бай-
бихьана цо – цо ясал, рекIелъ 
щибниги иман гьечIониги. Рас 
бахчун, амма ретIел черхалда 
рекIараб, киналго лугби хал-
лъулеб. 

Гьединал чагIи рихьун, доб 
заманалъ баккараб буго гьеб, 
дун Аллагьасдаги божула, как 
бачIониги, кIал кквечIониги, 
гьекъолев вугониги, ай, дир 
жанисан, рекIелъ буго ислам, 
дозул гIадин тIасан гьечIо абу-
раб гIантаб пикру. 

Гьелдаса ана гIезегIан за-
ман, цIияб гIел буго гьанже, 
щибаб рузманалда мажгитал 
ругIун цIун рукIуна как базе 
рачIараз, амма дандчIвалел 
руго цо – цо гьел ахIмакъал пи-
крабигун хьвадулелги. Ислам 
рекIелъ бугин кIалалъ аби 
гIоларо, гьеб букIине ккола гьа-
рулел ишазулъ, ратIлилъ, ква-
нилъ, харбилъ, пикрабалъ. 

РекIелъ ислам бугин хьва-
да – чIвадиялъ буго киса – ки-
бего чороклъиги, лъавукълъи-
ги, гIасилъигун вахIшилъиги. 
Нилъеда гIумруялъулъ 
дандчIвалел гIадамаз инкар 
тун киназго загьир гьабула 
гьадинаб кIиго пикру – гьекъ-
олдигун хъалиян тезе ккола ва 
как базе ккола абураб. Амма 
гIемерисел хвезегIан гьеб 
къасдгун пикруги цадахъ бач-
чун къаникье уна.  

Хъалиян тезе ккола, 
как базе ккола…

Амма ришватчи лъи 
тIагIинабиялъе къвари-

гIуна гражданияб жам гIият 
цебетIураб букIинги, сунда саго 
эркенаб судалъулаб система-
ги»

Журналистаз рорхана 
гье  динго низам цIунулезул 
хIал тIуда хурхарал суалалги. 
Ма сала, къуваталъул ида-
рабазул тIаса ккеялъе ахир 
кинан лъелебилан гьикъана 
гьез Хлопонинида. Гьелъие 
нугIлъи гьабулел хIужжабазул 
хIакъалъулъ жиндихъе гIарза 
хъвайилан абуна вице-премье-
рас. Ва тIаде жубана, чIорогоял 
харбал хIажат гьечIиланги. - 
Ругищ  гьединал хIужжаби? 
Бице хIужжабаздалъун, – илан 
абуна Хлопониница.

Армиялде ахIулел дагъи-
станиязул къадар щай сонал-
даса соналде дагьлъулеб бу-
гебанги гьикъана журналистаз 
полпредасда. 

Гьеб Дагъистаналда бу-
геб ахIвал-хIалалда бараб иш 
кколилан бицана Хлопонин 
Александрица:

«Армиялде ахIиялъе тIад-
къаял  кьола улка цIу ния лъул 
министерлъиялъ. Гьенир 
ралагьула регионазда бу-
геб ахIвал-хIалалъухъги. Се-
верияб Кавказалда, хасго 
Дагъистаналда, хIалуцараб 
ахIвал-хIал буго. ТIадкъай 
кьолел хIинкъулел руго изну 

гьечIого яргъид гIуцIаразул 
хIакъалъулъ бачIунеб ин-
формациялдаса. Амма гье-
дин гьаби битIараб гьечIо. 
Армиялде ахIулезул къа-
дар цIикIкIинабизе ккола, 
Дагъистаналдаса гIолилазе 
бокьун буго улка цIунизе. 
Амма профессионалияб ар-
мия гьабизе къасд бугелъ-
ул, гьедин киса-кибго дагь 
гьабулеб буго армиялде 
ахIулезул къадар. 

Амма гьеб къадаралдаги 
Дагъистаналдаса гIолилазул 
тIалабал цIунизе ккола, гьел-
ги армиялде ахIизе ккола».

Журналистал хъинтIана 

Дагъистаналда туризм цебе-
тIе забиялъул сулалдаги. 
Вице-премьерас абуна ту-
ризм цебетIезабулаго хIинкъи 
гьечIолъиялъул суал бищун ас-
лияблъун кколарилан. Гьесул 
рагIабазда рекъон, хIухь бахъ-
изе рачIунез хал гьабула нухал 
ругищали, сахлъи цIуниялъул 
рахъалдасан кинал шартIал 
ругелали, сервис кинаб буге-
бали. 

ТIоцебесеб кIиго суални 
тIубазе бегьулин гIагараб за-
маналда, амма сервисалда 
тIад хIалтIизе кколинхаян абу-
на Хлопониница. 

Дагъистанияз жидеего партия некIого бищун рагIула,  
ялъуни Хлопониниде  журналистазул гьужум

пресс-конференция

ПатIимат 
МухIамадова

БитIахъего абуни, ба-
диб магIу хулизе бачIуна 
пен сиялъул кепказухъ ра-
хь ги щвечIого нахъ юссун 
ячIу ней гъаримай кIодоги, 
гьелдаго релълъарав, гьелъ 
кваназе жо бачIиналъухъ 
ба  лагьун чIарав унтарав 
хе равги рихьидал. Ре-
кIекъ  лъула улкаялда ру-
гел наркоманазул, тIахьал 

цIалу   ларезул, гьекъел-мех-
телалъ къадаралде щвара-
зул процентал экраналда 
паркъезаридал. ГIажаибаб 
хIужа! 

Гьелщинал гIунгутIа ба-
зулги, хвасарлъиялъе жи-
дедаго рихьулел шагьра-
нухазулги дамдамаяб Ду-
ма ялъул хинаб бакIиде 
хьул лъуразда ракIалде 
щун бату ла гIицIго рищи-
язда цебе. Ункъабго со-
налъ мандат ги кодоб ккун, 
цокIалго гIадатаб хал-
къалъе пайда гьечIел ва 
лъицаниги тIуразаруларел 
законал къабул гьару-
лел жалго рукIараб мехги 
ракIалдаса ун батула гьез-
да… АнцI-анцI саназ поли-
тикаялъул хъахIбаханаялда 
гьоркьорги рукIун, тIекъ-
лъиялда тIад рекъон руцI-
цIун чIун рукIаразул къав-
малда гьоркьосел руго 
жакъа «нилъее гIоло» ба-
рах щичIого эфиралъухъ 
гIа рацги кьун, «Киназего 
хIажат буго ритIухълъи!», 
«ГIела, хIехьон чIарал!», 
«Нижеца цIунила нуж!» ан 
ахIи балел чагIи. 

Щалха гьел, зама-за-
маналдасан бищун къима-
таллъун ва хIажаталлъун 
лъугьунел нилъер гьар-
кьал щванани, «роцIараб» 
букIинесеб кодосел ва 
гIадатал гIадамазул гIасиго 
«ургъел бугел» чагIи?

Гьаб нухалда, тали-
хIалъ, гьединал «сахават-
чагIи» гIицIго 7 партиял-
дасан гурого гьечIо: ЕдРО 
(щаяли гьеб партиялда 
гIадамаз лъураб гьеб къо-
къабго тIокIцIар цIикIкIун 
рекъон ккола гьелъул 

хIакъикъияб «Цогояб Ро-
ссия» цIаралдаса) тIалъи-
ялда данде кидаго кьал 
ахIарал, амма гьелъул 
хIасилго кколарел КПРФа-
лъулал, гIурусал гурел, ху-
тIарал киналго рихарав 
жугьутIасул ЛДПР, до раса-
аниса жамгIиял гIу цIаби 
дан де кIутIараб, «Ро с сия-
лъул патриоталан» жидеца-

го пахруяб цIар лъуразул 
къокъа, тIалъиялъул пар-
тиялъул тIинчIлъун ва тIа-
мунчагIаздасан гIуцIа раб  -
лъун жиб рикIкIунеб «Пра-
вое дело», чан соналъ жиб 
Думаялде бищаниги, жиде-
дасан халкъалъе баракат 
бахинчIеб ва чIобогояб хар-
бида хутIараб барщичIеб 
лъаларо, турараб лъаларо 
пихъ-мичI «Яблоко», жал 
Путинихъан ругин, амма 
«Цогояб Россиялде» дан де 
чIарал кколин гIакълуялда 
дандего кколарел далилазул 
бетIергьаби «Справедливая 
Россия» партиялъулал. Фе -
де рациялъул Советал да ву-
кIун щибго гьабизе кIве чIев 
гъелъул лидерас меседил 
мугIрул рукIина рилилан 
«кьва  ра раб» рагIи бицунеб 
бу го жакъа нилъее.

ТIоцересел кандидатаз, 
щаяли жидерго партиялъ-
ул аслияб игIланлъун тIаса 
бищун буго «Жуликалги 
цIогьалги гьечIеб партия» 
абураб ахIи. 

Цо машгьураб кици 
рагIун букIанищ нуже-
да «ЦIогьорасул гIадалъ 
цIаян»? Гьеб ракIалде ба чIа-
на гьаб бакIалда циндаго.

Нужеего цо кепаб 
хIужа: «Левада-централъ» 
гьабураб цIех-рехалда 
рекъон, 33% россияназул 
тIад рекъон буго гьелда 
гьоркьор гIицIго цIогьалги 
жуликалги ругин абуралда, 
47% респондентазул гьеб 
пикруялда тIубанго раз-
илъун гьечIо, 9% гIадатал 
россияназ абун буго гьеб 
гьедин батаниги, жал гьеб 
хIужаялъ расги нечезару-
лел гьечIилан.

ЖуликIазулги ЖуликIазулги 
цIогьазулги партиял, цIогьазулги партиял, 
цолъе нуж!цолъе нуж!

ТIаде щолеб буго 4 декабрь… Гьаб ну-
халда нилъеца рищизе кколел рагIула 
Россиялъул Пачалихъияб Думаялде 

6-абилеб ахIиялъул депутатал. Рищиязул полити-
каялъул богорукъ бичIчIуларев избиратель къо-
сун ккезе бегьула лозунгазулги улкаялда ругел 
пенсионеразулги, ресукъазулги, студентазулги 
бугеб инжитаб гIумруялъул бицунел роликазулги 
гIемерлъиялъ. 

МухIамад 
БисавгIалиев

ПатIиматица хъвалеб пик-
ру я лъул тIубанго рахъ кко-
леб бугониги, хIукму ккана 
парламенталъул тарихал да 
тIа са пикраби загьир гьари-
зе. СССРалъул 70 сонил та-
рихалда советазде ни  лъеца 
рищана ахирисеб кьер да 
кьи жулел дояркаби, гIухьби, 
ахихъаби ва хIалтIул церехъ-
аби. Пачалихъалъул ахIмакъ-
лъиялъул гIаламат букIанин 
гьеб рахъгиян абуни мекъи 
букIинаро. ХIалтIухъанасе ки-
наб бокьаниги санагIалъабиги, 
гIумру гьабиялъе шартIалги 
чIезаризе бегьилаан гьел чIа-
мучIал докладазухъ гIене-
ккизе ва ахирисеб кьерда кьи-
жизе ритIичIого. 

«Доклад халалъиялъ
 кьижарав гьасда,
Кьурулъ цIани руго 
макьилъ рихьулел…» 
- ан рукIана мухъал цо 

партконференциялда макьи ха-
рав вехьасде хъварал. Кьурулъ 
цIаниги тун гьев гъарим кон-
ференциялде киве абураб 
суал доб заманалде ботIролъе 
бачIани хIинкъулаан гIадамал. 
Россиялъул парламенталъул 
тарихалда цохIо коммунистазул 
партия гурони, жибго «партия» 
абураб бичIчIиялъул тIалабазда 
данде кколеб партия букIинчIин 
абуни мекъи букIинаро. Партия 
буго цого гIумру бихьиялъул ва 
бичIчIиялъул, ишалъулаб, идео-
логиялъулаб, нухмалъиялъу лаб 
хIалтIулъ пачалихъалда гьабу-
леб иш цого къагIидаялъ бихьу-
лел гIадамаздаса гIуцIа раб по-
литикияб къуват. Гье зул аслияб 
мурадлъунги бу кIуна пачалихъ-
алда тIалъи кодобе боси. 

Советияб зама налда 
букIараб КПССги тIубанго гьал 
тIалабазда данде кколаро, 
щайгурелъул улкаялда нух-
малъи гьабулеб букIана жибго 
КПССалъ ва гьенире лъугьуна-
ан исполнители яб влас талдаса 
пайда босизе къварегIарал 
киналго гIада мал. Гьеб тай-
паялъул чагIи кьеразулъ 
цIикIкIиналъ биххана жиб-
го партия ва гьелда цадахъ 
тIубан улкаго. Жакъа «Единая 
Россия» партиялъул кьера-
зулъе лъугьунезулги гьебго 
мурад буго. РакIчIун абизе 
кIола, 90 проценталде гIагарун 
гIадамазда гьоркьоб цIех – рех 
тIобитIани, «Единая Россия» 
ва «Справедливая Ро ссия» 
партиязда гьоркьоб батIалъи 
щибан, гьезда лъаларо гьор-
кьоб бугеб батIалъи. ЦохIо 

жаваб кьезе кIола гIадамазда, 
цоялъе 80 процент гьаркьал 
кьейин, цо  гидалъе 10 процент 
кьейин, МахIачхъалаялдаса 
ахIун бачIана росулъеян. ГIада-
маз дани киб гуреб жалго гьел 
партиязул сияхIазда гъоркь 
Думаялде рищарал депута-
тазда лъазе гьечIо гьезул про-
граммаялда гьоркьоб бугеб 
батIалъи. Гьеб къагIидаялъ 
хвезарунин жалго рищиялги-
ян абизе бегьула. Россиялъул 
рищиязул тарихалда цохIо 
ритIухъал, хIакъикъиял ри-
щиял рукIана РСФСРалъул 
Верховный Советалде 1988 
абилеб соналъ. Гьел рищияз-

да жеги гIарцухъ гьаркьал кье-
зе байбихьун букIинчIо. Гьезул 
хIасилалда тIоцеве халкъалъ-
улгун гьарурал дандчIваязул 
хIасилалда ва гIадамазулгун 
гIаммаб мацI батизе кIвеял-
далъун депутатлъун вищана 
дол соназда цевехун лъидани-
ги лъаларев вукIарав Ра мазан 
ГIабдулатIиповги, ма ш  гьу-
рав журналист Расул Ми ка-
гIиловги. КIвелаандай гьев 
кIигоясда жакъасеб къагIи-
даялда, ялъуни гIарцул къан-
далъабаз рищулел 90 абилел 
соназда парламенталде нух 
бахъизе. 

Гьев кIигоясдаса рищи-
язда къуна дол соназда бе-
чедал чагIилъун рукIарал М. 
ГIабдулбасировги, М. Са  -
гIи  довги, летчик-испы та-
тель М.ТIолбоевги ва гIе -
ме рал цогидалги. ЧIи кIаб 
росдал жамагIатгун Р. ГIабду -
латIиповасул дандчIвай тIоби-
тIулаго, тIасан боржун буго 
М.ТIолбоев рекIараб самолет 
ва ран руго росдада тIаде кан-
дидатасул программа ва сура-
тал ругел тIанчал. Нуж кIиго 
магIарул чи дандги чIван, цояв 
щай унаревин цо магIарулас 
абурабго Рамазаница жаваб 
кьун буго: «Дицани гьеб пи-
круялъул рахъ ккола, амма 
гIодоса хьвадулев дун-
ги, зодоса тирулев довги 
дандчIвазе ресалго рату-
лел гьечIо» - ян. ЦохIо гьеб 

жавабалъ жиндир рахъалде 
цIанин 80 проценталде гIагарун 
чIикIаселин абула жакъаги. 
Дол соназул парламенталда 
щивав депутат вукIанин хасаб 
партия гIадав чиян абуна живго 
Р. ГIабдулатIиповас. Улкаялъул 
политикияб картаялде рачIун 
рукIана хIакъикъиял, хал-
къалъухъе нух бахъизе кIолел 
гвангъарал церехъаби. Хадур 
раккана гIарцул къандалъаба-
зухъ ва партиязул сияхIазулъ 
цIарал хъван мандатал щварал 
депутатал. Хасго гьезул гуч 
букIана ункъоялда анцIабилел 
соназда. Дол соназда ри-
щиязде унев кандидатасде 
хъвараб кечI букIана ГIумахан 
ГIандийскиясул:

«Рогьалил гьуралгун,
гIарцул гьагьалгун,
ГьацIалухъа чапар 
къватIив лъугьана.
Сонгицин халкъалда 
лъаларев чияс
Чвархъан гали лъуна 
Госдумаялде…» - ян.

Гьел соназдаго баккана 
бащдаб парламент партия-
зул сияхIаздалъун гIуцIулеб 
къагIида. Хадуб цIикIкIун 
халкъалда гурхIараб тIалъи 
бачIарал 2000 абилел сона-
зда тIубанго нахъе рахъана 
цо мандаталъул депутатал ри-
щулеб къагIида, тIубанго пар-
тиязул парламентги гIуцIана, 
«гIарцул гьагьазул» тIалабги 
тIалъиялъ халкъалъухъа жиде-
даго тIаде босана.

Партиялги жакъасеб пар-
ламенталда гьечIин абизе 
бегьула, гъоркьан рижарал 
пикрабазул кьучIалда цолъ-
изе кколел чагIи, тIасан ри-
хьизарун гьарулеб жо партия 
букIунаро. Дир пикру ялда, 
гьабсагIаталда Да гъис та нал-
да буго лъабго партия. ТIоце-
бесеб – коммунистазул пар-
тия, ай тIадбуссун совет пача-
лихъ ва социализм бокьарал 
чагIи, кIиабилеб – суфизм, 
жидерго идеологиялдаги, 
цевехъанасдаги сверухъ цо-
лъараб халкъ (гьезул къадар 
бищунго цIикIкIараб буго), 
лъабабилеб – салафитал, 
рагъулаб дандечIеялдалъун 
Кавказ Россиялдасаги батIа 
гьабун, гьаниб шаргIияб 
па чалихъ тIалаб гьабулел 
гIадамал. 

Ахирисел кIигоял офи-
циалиял партиял гуро, гьел 
руго гIаммаб пикруялда све-
рухъ цолъарал чагIи, партия. 
ХутIанщинал партиял руго, 
гьеб партия абураб цIаралда 
гъоркь чед – хинкI балагьи-
зе бахъараб къапила. Гьелда 
«Единая Россия» гуреб, дуего 
бокьани «Дадил гIоркь» абун 
цIар лъуниги гьезие батIалъи 
гьечIо, Думаялде рорчIулеб 
санагIалъи бугони.

ГIадада гурелъул абун 
бугеб, партиял гьечIин Росси-
ялда, гьенире лъугьунезул 
сияхIал гурони. 

Партиял гьечIо, Партиял гьечIо, 
партиязул сияхIал гуронипартиязул сияхIал гурони

КвегIиса лъураб хундерил редактор ПатIимат 
МухIамадовалъул макъала цIа ларабго пикру гьа-
буна ни лъер улкаялда рищиязул тари халъул, де-

путатазул, изби рателазул, парламенталъул. 

 Дир пикруялда гьабсагIаталда Дагъистаналда 
буго лъабго партия. ТIоцебесеб – коммуниста-
зул партия, ай тIад буссун совет пачалихъ ва 
социализм бокьарал чагIи, кIиабилеб – су-
физм, жидерго идеологиялдаги, цевехъанас-
даги сверухъ цолъараб халкъ, лъабабилеб – 
салафитал, гьаниб шаргIияб пачалихъ тIалаб 
гьабулел гIадамал 

Цогидаб мехалда пача-
лихъиял чагIазда данде чIун 
йикIуней гьелъ, гьаб нухалда 
тIубан батIияб пикру загьир 
гьабуна. Масала, Путинида 
сверухъ гьебщинаб ахIи-
хIур багъарарал чагIи жин-
диргун махщелцоял журна-
листал ругин абуна гьелъ. 
«Миллаталъулгун» букIараб 
гара-чIвариялда Светланаца 
бицана жий кутакалда поли-
тикаялдаса рикIкIадай гIадан 
кколила. Жиндие гьениб цо 
жо бокьичIого, цогидаб бо-
кьун букIине рес бугила. 
Гьединлъидал цо хасал ча-
гIаздехунги жиндир цо чIван-
къо тIараб бербалагьи бу  гин 
аби ларила. 

Бицен гьабулеб роли-
калъухъ Светлана ялагьун 

йиго лъабго нухалда:

— Россиялъул хIукумата-
лъул бетIер Путинидехун ро-
кьи бугей гIадан гуро дун. 
ТIадежоялъе, хIинкъизеги 
хIинкъула дун гьесукьа. Амма 
гьеб роликалда дида бихьичIо 
халкъалъул ццимги гьещтIон, 
ахIи-хIур бахъинабун рин-
галдаса гьев нахъе гъейги. 
БукIана цо кинабалиго хъуй, 
цо-кIиго нухалда гьищтIизеги 
гьищтIана. Амма гьещтIон-
ахIдон бахъинабулеб хъуйин 
дица рикIкIунеб гIадаб жо гье-
ниб букIинчIо. Журналистаз 
«гьорозабураб» жо буго гьеб. 
ГьещтIеялъул цIар бахъун 
букIинчIебани, тIубан батIияб 
букIинаан гьеб видеоролик 
къабул гьабулеб къагIидаги 
асарги. Гьединлъидал рагIа-
ба зул магIна цIакъ кIу дияб 
букIуна. 

ЖамгIияв хIаракатчи 
хIисабалда лъалев, гье-
динго прокурорасдаса 

байбихьун пачалихъиял 
хъулухъчагIи судалде 

кьолев вукIунев БежтIаса 
Къебедов МухIамадица 
ритIухъ гьарулел руго 
Путиниде гьещтIарал 

гIолохъаби: 

— БитIун гьабун буго. 
Къойилго ящикалда жанисан 
гIахьучIал рицунел Путинги 
Медведевги чIалгIун руго 
гIадамазда. Путин веццараб 
гуреб тIокIаб батIияб хабар-
ги гьечIо бицунеб – Путин 
гьадинав, Путин – додинав… 
Путинил лъамалъи буго гьеб 
– гьенивеги ун чIорогоял хар-
бал рицине лъугьин. ТIокIаб 
хIалтIигойищ гьесул гьечIеб? 
ХIисаб гьабе цо, футбо-
лалъул фанат Свиридов 
чIванилан, гьесул хабаде ун, 
Емельяненко бергьунилан 
рингалде вахъун живго ви-
хьизавулев вугоха тIокIаб жо 
гьечIого. Цо-цо мотоцикли-
сталгун вихьула – палхIасил 
кивего ваккулев вуго, амма 
улкаялда гIадлу гьабизе 
бажарулеб гьечIо. Хасго 
Дагъистаналда, рагъул зама-
налдасаги квеш гьечIищ гьа-
ниб ахIвал-хIал? Путинилгун 
Медведевасул политикаялъ 
кинабгIаги демократиялда 
тIасан хIуччги цIана. Кинаб 
демократия букIунеб тIасияб 
болжалалда президент щив 
вукIуневали цебеккунго нилъ-
еда лъазабун бугеб мехалда. 
Президентги кинав президент 
вукIунев жинца бахъараб 
хIукму яги кьураб буюрухъ 
гIумруялде бахъинабун бажа-
рулареб мехалда. Тейин, дур 
хъулухъ гурин гьебилан абизе 
ккола гьединав чиясда. 

Ветеринарияб 
Департаменталъул 
хъулухъчи Сулейманов 

Сулейманица «Миллаталъе» 
жиндирго пикру гьадин 

загьир гьабуна: 

— Рищиязда бараб жоги 
батила гьениб. Гьединго ки-
даго хъулухъалда гIадамазда 
цого чи чIалгIун вукIинги ба-
тилаха гьениб. Россиялда 
жеги букIинчIо гьединаб 
хIужа – хIукуматалъул бетIер 
цеве вахъараб мехалда гье-
динаб бербалагьи бихьиза-
бураб. Гьединлъидал, дир 
хIисабалда, Путин кигIан 
чIалгIун ватаниги, гьесдехун 
кигIан рокьукълъи батаниги, 
баркизе вачIараб бакIалда 
гьединаб жо гьабизе бегьу-
лароан. Гьеб сурун бихьа-
на дида. Гьебго заманалда 
Путинида лъазе кколаан жин-
дехун халкъалъул кинаб бер-
балагьи бугебалиги.

Журналисталищ гIайибиял,  
       Путинищ ?

Емельяненкоца Монсонида тIад босараб бергьенлъи 
баркизе цеве вахъарав Владимир Путиние къимат 
дагъистанияз аслияб куцалда фейсбукалдасан кьолеб 

букIана. Гьеб дагIба-рагIиялъулъ гIахьаллъана журналистка 
Анохина Светланаги. 

С И Я С А Т

Ума ИсхIакъова 
Радио «Эркенлъи», Прага

www.radioerkenli.com

Путинил рахъ кколезда 
гьеб хIужаялъулъ бихьулеб 
букIана ракIарараз гьев 
кIодо гьавиялъул гIала-
матал, амма экпертазда 
гье лъулъ бихьулеб буго 
пре зидентасул хъулухъал-
де тIад вуссине бокьарав 
Путин тIоцебесеб нухалда 
сансикъ гьавиялъул хIинкъи 
бугеб сигнал.

«Олимпийский» спорт-
комплексалде вакIарун 
ву кIана 22 азарго чи. 
Бергьенлъи баркизе рин-
галде вахъарав премье-
расул рагIаби рилулел 
рукIана ракIараразул гьещ-
тIеялъулъ ва ахIиязулъ. 
Гьесул каламги минуталъ-
цин халат бахъинчIо. Гьеб 
чем пионалда вукIарав 
про  фессионалияб бокса-
лъул федерациялъул пре-
сс-секретарь Андрей Баз-
древас «Эхо Москвы» 
радиоялъе абуна премьер 
гIажаиблъун ватизе вугин 
публикаялъул реакциялда-
са, амма гьесда бажаранин 
хехго вакIа-вахаризейин.   

«БачIунеб соналда 
пре  зидентасул хъулухъ-
алде тIадвуссине вугев чи 
ки даго букIинчIеб гIадин 
сансикъ гьави» ян хъва-
леб буго «Олимпийский» 
спорткомплексалда Путин 
гьищтIуде восиялде   The 
Financial Times алъ. «Магъ-
ри балъул политикал це-
рего ругьунлъун руго хал-
къалъул разиял гьечIел 
гьещтIеязде яги ахIиязде. 
Амма Путин халкъалда 
цебе гьедигIан санагIат 
гье чIеб бакIалде ккей цIакъ 
къанагIатаб лъугьа-бахъа-
ин буго -гьебги федерали-
ял телеканалазул камераз-
да гъоркь. Гьедин хъвалеб 
буго Чарльз Кловерица 
рехсараб газеталда.  

Путин халкъалда цеве 
гIемер вихьизавула акти-
вияб хIухьбахъиялъул рахъ 
кко лев чи хIисабалда.  МугI-
рузда хъещтIолевги, дзо-
доялъул татамиялдаги, 

цIер да тIад хоккей хIалезда 
гьоркьовги, амма унго-унго-
ял бихьиназул ишалде гьор-
кьове лъугьиналъ гьесие 
лъикIаб гьабичIин хъвалеб 
буго Британиялъул газета-
ялъ. 

Путин президентасул 
хъулухъалде цIидасан ва-
чIунев вукIиналдехун рази-
яб гьечIеб бербалагьи бугин 
халкъалъул ва режим каки-
зе кинго бегьулареб ишлъун 
бугин жакъа Россиялдаян 
хъвалеб буго гьебго газета-
ялъ. Гьеб киналъулъго со-
ветияб заманалда ругьунаб 
цо хасав чиясул культалъул 
гIаламатал рихьулел ругин 
халкъалдайин абулеб буго 
The Finacinal Timesалъ.

 Боксалъул къецал 
яги цоги гьелда релъарал 
къецазде гIемер рачIунин 
ультранационалистиял бер-
балагьиял ругел гIадамал 
ва аслияб къагIидаялда 
Путинил аслияб электо-
ратги букIанин гьеб, амма 
Россиялда миллатаз-
да гьоркьоб рокьукълъи 
цIикIкIунеб бугонагIан гьеб 
гIадамаз тIалъиялдаса 
рикIкIадго чIезе хIаракат 
бахъулеб бугин абулеб буго 
британиялъул гьебго газе-
талда.

 Владмир Путинил пи-
ар трюказда тIад улкаялъ-
ул халкъ белъулеб бугин 
ахираб заманаялдайин 
лъазабулеб буго Associated 
Pressалъ. Гьеб агентлъи-
ялъ гьединго абулеб буго 
тIад гIемерал махсара-
би гьарун течIого ахирги 
Путинил пресс-секретарь 
мукIурлъизе кканин ЧIегIер 
Ралъдал тIиндаса пре-
мьерас цIакъ лъикI цIунун 
хутIараб кIиго амфора тIаде 
боси хIакъикъаталдаги спек-
т аклъ букIараблъиялъе.  

«Олимпийскиялда» 
ккаралъул хIа къалъулъ офи-
циалияб куцалда жеги щиб-
го абичIо ХъахIаб Рукъалъ. 
Амма премьерасул рахъ 
кколез гьав цIакъ цIунулев 

вуго. Гьенир рукIарал гIа-
дамазда ва гьениб кколеб 
бихьаразда цIакъ лъикI-
го лъала Путиние гьура 
ахIулеб букIараблъи, УУУ-
УУ абун ахIулеб букIана 
гье ниса нахъе восун унев 
вукIарав къурав Монсоние. 
Гьедин хъвалеб буго ЕР 
партиялъул политтехнолог 
Павел Данилиница жин-
дирго блогалда. «Наши» 
ба гъа-башариялъул пресс-
сек ретарь Кристина Потуп-
чикица жиндирго блогалда 
хъвалеб буго гьеб гьещтIей 
гьев кIодо гьавиялъул гIала-
мат букIанин.

Россиялъул ОРТ кана-
лалъ спорткомплексалда 
кка ралъул бицунаго Пу-
тинил гьаркьида гъор кьа на-
хъе босун буго ракIараразул 
ахIи-хIур.

Цо-цо блогеразул пи-
круялда гьеб ахIи-хIур, гьещ-
тIей бахчизе официалияб 
каналалъ хIаракат бахъу-
леб букIиналъго бихьизабу-
леб буго хIакъикъаталдаги 
Путин гьенив гьищтIуде во-
сун вукIараблъи.

Жив гьеб бакIалдаги 
вукIанин жив гьещтIолевги 
вукIанин, нахъе вачун 
унев Монсониде щивго 
гьещтIолев вукIинчIин.  Пу-
тин рингалде вахъараб ме-
халда нахъе аян ахIулеб 
букIанин ракIараразин абу-
лел цо блогерасул рагIаби 
кьолел руго Газета. ру сай-
талъ. 

Дагьал церегIан къояз-
да бицен гьабулеб спорт-
комплексалда бергьарав 
Фёдор Емельяненкол вац 
Александр къезавун вукIана 
дагъистаналдаса Маликов 
МухIамадица.

Спорталде гъорлъе 
по литикаги, миллатчилъи-
ги жубазабизе кколарин, 
спорт бугин гIадамал рекъ-
езаризе ва цолъизарзе ур-
гъараб жойин хъвалеб буго 
интернеталда гьел роликаз-
да гъоркь комментариял 
лъолезул цояс. 

Бокьа–бокьахъе 
бицунеб буго…

Россиялдаги къватIисел улкабаздаги цIакъ гIемерал комментариял 
рижизаруна ва блогосфераялда кьварарал бахIсал байбихьизару-
на гьал къоязда интернеталда тIибитIараб видеороликалъ. Гьелда 
бихьизабулеб буго спортсмен Федор Емельяненкоца американи-

яв Джефф Монсонида тIад босараб бергьенлъи баркизе рингалде вахъа-
рав премьер Владимир Путиние ралагьизе рачIараз гьещтIон кIалъазе рес 
кьолеб букIинчIолъи.

P. S. Доб цебехун бицен гьабулеб фейсбукалда кьу-
раб гара-чIвариялдаги руго гьазда релълъарал пикра-
би. Гьезул къадарги анкьнусилъа борчIун буго. 

политика



инсанасул ихтиярал митингчагlи

Нилъер депутатаз ри кIкIу  -
неб буго амнистиялде гъор кье 
унин гьел операция зда ярагъ-
ги гIодоб лъун жалго кверде 
рачIарал изну гьечIого яргъид 
гIуцIарал. Амма гьездаго ца-
дахъ гьез гьарулеб буго ам-
нистия ха сал операциязул за-
маналда такъсирал гьарурал 
низам цIунулел идарабазул 
хIал тIу хъабазеги кьеян.

Гьел кIиабилезе амни-
стия кьей ккола гьел та ми-
хIалдаса эркен гьари, гьез-
да хурхун рагьарал уголов-
ниял делаби къай, судалда 
гьезда хурхун халгьабулел 
делаби чIезе тей, гьединго 
гьезда хурхун гьелго делаби 
байбихьичIого тей. 

Амнистиялда хурхараб 
де пу татазул гьари Дагъис-
та налда цояз къабул гьабу-
на, цоги дазе рекIее гIолеб 
гьечIо. «Дагъистан – ракъ-
лил ва разилъиялъул ракь» 
абулеб жамгIияб гIуцIиялъул 
нухмалъулев, гьединго изну 
гьечIого яргъид гIуцIарал 
ракъ лилаб гIумруялде тIад-
ру ссинаризе гIуцIараб хIуку-
ма талъул комиссиялде гъор-
лъе унев Къебедов ГIабасги 
рази гьечIо гьелда. 

Думаялде хъваларилал-
де депутатаз цин жамгIия-
талда дандбазе кколаанин 
гьебилан рикIкIунеб буго 
гьес. Гьединго тIаде жубалеб 
буго депутатаз гьарулеб ам-
нистия къваригIун гьечIила 
Дагъистаналъе, щайгурелъ-
ул хасал операциязул зама-
налда низам цIунулез чанги 
такъсирал гьаризе ру кIи-
налда хIинкъи бугила. Рес 
бугила тамихI гьабичIого 
гьел тейгийин бицана ГIабас 
Къебе довас «Миллаталъе».

Амма Къебедовасул пи-
круялда рекъон, амнистия 
къва ригIун буго вахIшиял 
та къ  сирал гьаричIел ва 
ракъ  лилаб гIумруялде тIад-
руссине бокьарал изну гье-
чIого яргъид гIуцIаразе. 

Дагъистаналъул улбул 
а бу   леб гIуцIиялъул нухмалъу-
лей Светлана ГIисаева ГIабас 
Къе бе довасда рази йиго:

«Дида бичIчIуларо за-
кон цIунулезда хурхун ам-
нистиялда бихьизабураб 
пункт. Гьел гIезегIан ур-
гъунлъидал хасал операци-
язде унел. Гьез тIубазабула 
хасал чагIазул буюрухъ. 
Амма тIасахун буюрухъ 
кьу нилан абун судалъ хIук-
му къотIун яги цIех-рех гьа-
бун такъсирчагIийин чIе-
заричIел гIадамал чIвай би-
тIун бугебищалиха…» - ян 
гьикъана ГIисаевалъ. 

Халкъияб Мажлисалъул 
депутат Марина Абрам ки-
налъ рикIкIунеб буго гьеди-
наб амнистия республикая-
лъе чара гьечIого хIажат бу-
гилан:

«Нилъеда киназдаго 
лъа ла жакъа къоялда ни -
лъер республикаялда ри-
тIухъал гурел жал гIемер 
гьарулел рукIин. Гьедин-
лъидал рес кьолеб буго 
кIиябго рахъалда ругел гIа-
дамазе. Гьел киналго нилъ-
ер республикаялда гIумру 
гьабун ругел чагIилъидалха 
кколел. БукIине кколедухъ 
ракълилаб гIумруялде рус-
сине я къанун цIунулел, 
яги жамгIият хадуб чIун 
гьезие квалквал гьабула-
редухъ рукIине ккола. 
Цо кинаб букIаниги дагI-
бадулъ кIиябго рахъ бу-
кIуна гIахьаллъулеб. Гье-
дин нилъеца цо рахъ ри-

тIухъ гьабулеб бугони, 
цо  ги даб рахъги гьабизе 
кко ла. Цояз къанун хвеза-
булеб бугони жидерго 
иде ялъе, пикруялъе гIоло, 
къа нун цIунулезин абуни 
тIубазабулеб букIуна жи-
деда тIадаб налъи. Цо-цо 
зани бегизабулел жалги 
камилищха. Рагъ буго рагъ. 
Хасал операциялги рагъ-
ул цо бутIалъидал кколеб. 
Гьединлъидал дагIбаялда 
бугеб кIиябго рахъ ритIухъ 
гьабизе рес кьезе ккола 
нижеца». 

Адвокат Увайсов Зияву-
ди ница «Миллаталъе» абу-
на амнистиялда бан Да-
гъис та налъул парламен талъ 
гьабулеб гьари Пачали хъи-
яб Думаялъ къабул гьабун-
гутIизе рес бугилан:

«Амнистияни лъикI бу-
кIинаан, амма депутатазул 
гьеб гьариялъулъ пайдаяб 
жо дагьаб букIине бегьула. 
Мисалъе, къуваталъул ида-
рабазул хIалтIухъаби эркен 
гьарулел руго вахIшиял 
такъсираздаса. 

Цогидаб ра хъалдаса 
ба   ла гьани, гьеб амнистия 
хIал тIизабулеб буго ракъ-
ли лаб гIумруялде тIадру-
сси не бокьарал изну гье-
чIо го яргъид гIуцIаразе 
гIо логи. Амма дида кко-
леб бу го Пачалихъияб 
Думаялъ Да гъистаналъул 
депутатазул гьари къабул 
гьабичIого тезеги бегьулин, 
яги гьелде тIадежураял 
гьаризе бегьула. Жакъа 
миллиял рагъа-рачариязги 
гьабулеб бугелъул жидерго 
хIалтIи, гьедин гьеб гьари 
хал гьабичIого тезеги рес 
буго».

Дагъистаналда амни-
стия лъазабизе кколилан 
абурал харбал раккана 
гъоркьисала декабралда 
Дагъистаналъул халкъазул 
съезд тIобитIулелъул. Гьениб 
республикаялъул нухмалъу-
лес абун букIана ахIвал-хIал 
тIадеги хIалуцунгутIиялъе 
квербакъи амнистиялъ гьа-
бизе бегьулилан.

Халкъияб Собраниялъ 
гьарулеб амнистия хIажат 
гьечIо жамгIиял гIуцIабазе

Дагъистаналъул парла мен талъ РФялъул Пача ли-
хъияб Думаялда гьарулеб буго республикаялда 
хасал операциязда такъсирал гьаруразе амни-

стия лъазабеян. 

Иргадулаб, тIадчагIазул 
ва низам цIунулезул зулмуял-
де данде тIобитIараб митинг 
букIана МахIачхъалаялда 21 
ноябралда. Гьелъул гIахьал-
чагIазул аслиял тIалабал 
ругоан низам цIунулездехун 
ва гьезие квербакъулез-

дехун. Жидеца бокьухъе 
гьабиларищила дин, жал 
Аллагьасул нух ккун унел 
ругила, амма тIадчагIазе 
гьелъ рахIат толеб гьечIила. 
Мегеж бугев цIехон гьесул 
такъсирчи вахъинавулев ву-
гила, кире арали лъачIого 
тIагIинарулел ругила жидер 
вацалги, васалги, росалгий-
илан ахIи балеб букIана дан-
делъараб халкъалъ. 

КIалъазе рахъаралщи-
наз рачунел ругоан гье-
динал вахIшиял мисалал. 
Шамхал поселокалда гIумру 
гьабун вугев, цин тIагIун 
вукIун хадуб кIиго къоял-
дасан чIван цо вац ватарав 
гьанже гIагар киве аравали 
лъачIого цоги вац тIагIарав 
Абусупянов СагIадулаца ми-
тин галда абуна: «Нилъер 
би щун аслияб, кIвар бу-
геб масъала бугила умма 
хвасар гьаби». Гьелъул 
хва сарлъиги СагIадулада 
Ша ри гIаталъулъ бихьулеб 
бугоан. Гьесги цогидазги 
кIалдиб лъин ккун рехсолеб 
букIана «революционера-
зул» къурбан, мунагьал чу-
раяв Кадафил цIар. Гьез ра-
гьун абичIониги тIалъиялда 
бичIчIизабулеб букIана Ка-
да фил къисматалдехун гье-
зул «нуцIаги къирун» батизе 
бегьулеблъи. 

Рищиял гIагарлъулел ру -
кIин бихьулеб букIана «Да-
гестан территория мира и 
согласия» ва «Ахлю Сунна» 
жамгIиял гIуцIия зул це-
вехъан ГIаббас Къебедовас 
«Нилъер тIадлъи буго нилъ-
ецаго бищараб» ян лъазабу-
раб мехалда. Нилъеца бища-
раб гуреб, нилъеда рекъараб 
букIине кколин властилан 
абизе бокьун букIун батизе-
ги бегьула гьесие. Кин буго-
ниги, тIалъи кинаб букIаниги 
ни лъего захIмалъабазе би -
гьа  лъи нилъецаго бала гьизе 
кколинги лъазабуна жама-
гIаталда ГIабас Къебе довас. 
Амма гьел бигьалъабазде 
нух кисан бугебали гьес 
мухI кан гьабичIо. (Кисан ба-
та ниги рохьосан батугеги - 
автор).

«Союз Справедливых» 
абураб жамгIияб гIуцIиялъул 

нухмалъулев Карташов Му -
хIа  ма дица лъазабуна дан -
де лъаразда гьадинаб ахI-
вал-хIал сверухъ букIаго 
ро къор рахчун рукIин хIарам 
бу гилан. Нилъеда гIемер абу-
леб рагIула Исламалда ре-
къон митингал тIоритIи гьу-

къа раб иш бугилан, амма 
жакъа нилъеда зулму гьа-
булеб бугебгIан мехалъ, 
ро къо-рокъор рукIин гьеб 
бугин хIарамаб ишан абу-
на Карташовас. Гьединго 
цо-кIиго тIобитIун хIасил 
кколеб гьечIони, гьадинал 
митингал щибаб рузман къо-
ялъ тIоритIизе ругилан абуна 
гьес. 

Гьел рагIабаздаса хадуб 
жидеего чадие жо щвезехъ-
ин букIин бичIчIарал журна-
листазул гьурмазда разияб 
гьими паркъанин ккана.

Амма магIарул мацI 
бичIчIулелщиназул гьурма-
да, гьими хисун, магIарул 
мацI жидеда бичIчIулеб 
букIиналдаса ракI бухIараб 
гIадаб хIасил лъугьанин кко-
ла дагьав цевегIан тIагIарав 
Буйнакск шагьаралдаса 
Сал ман Абакаровасул хе-
рай эбелалъул магIарул 
ма цIалда хьамурабщинаб 
рагIидал. Гьелъул кIалзул 
пасихIлъиялъ хаган хутIун, 
гьелда ракI гурхIиялъ гьаби-
зе жо тIагIун букIанин ккола 
халкъ.

«Агьлу-Сунна ва Джа-
магIат» гIуцIиялъул ваки-
лин абун цеве вахъана ди-
ралда релъараб фамили-

яги бугев ХIажимухIамад 
абурав чи. Гьев вукIана 
щекъер унтиледухъ низам 
цIунулезде гъегъ балев. 
Нужеца гьел Гестапоялъул 
къагIидабаздалъун гIа да  мазе 
гIазаб кьей лъу гIи зе течIони, 
жидеца нуж Европаялда 

ва ГIарабиязда суризаризе 
ру  ги лан кьварун лъазабу-
на гьес. Гьанжеялдаго ХIа -
жи  му хIамадил «Кроко ди-
лалде» жалго росиялда хIин-
къунищали, митингчагIи «цIу-
нун» гьенир сверухъ рукIарал 
квачаялъ хъахIиллъарал 
по ли циялъулаз, нечеялъ, ба-
гIарлъарал гьурмазде лахI-
чIегIерал маскаби цIазе лъу-
гьана. 

Бищун вукIарав ватани 
150 чи дандегьабураб, амма 
цо-цо цIакъго «камилал, 
къалам бегIерал» журна-
листаз азариде гIагарун чи 
вукIанин абураб гьеб дан-
деруссиналъул хIасил кинаб 
ккарабали жеги лъаларо. 

ТIадчагIазда гьеб бу-
кIа раблъицин лъалеб ба-
ти ларин ккараб гIадаб гIо-
добиччай буго, амма гьел-
да лъугIизе тезе ракIалда 
гьечIоан митингчагIазда жи-
дерго къеркьей. Ункъго къо-
ялда жаниб республикаялда 
кинабго лъикIаб рахъал деги 
сверичIони, властьги хи-
сичIони, жидеца 25 ноябрал-
да МахIачхъалаялъул асли-
яб майдан «кверде босизе» 
ва гьеб бакьулъ митинги 
тIобитIизе бугилан лъазабу-
на гьез. 

Зияву дин Увайсов: «Амнистияни лъикI бу-
кIинаан, амма депутатазул гьеб гьариялъулъ 
пайдаяб жо дагьаб букIине бегьула... »

Рищиял тIаде щолел 
рукIиналъищ яги тIалъиялдаги 
халкъалдаги гьоркьоб бугеб 

кIкIал къо бахъанагIан дагьабги 
кIодолъулеб букIиналъищ, ялъ-
уни сундуего «сабаялъе» демо-
кратия бугелъулищали лъаларо, 
исана хасалихълъи хур-ахалъул 
бачIиналдасаги митингаздалъун 
бечедаб буго. 

Ункъго къойил болжал Ункъго къойил болжал 
цIан тараб тIалъи ...цIан тараб тIалъи ...

P. S. ТIадегIанав Алла гьас тIолабго дунял анкьида жа-
ниб гIуцIараб мехалда, Аллагьасул лагъзадерида 2I аби-
лелдаса 25-лде щвезегIан щиб хисизабизе кIолебали ба-
лагьилин. Аллагьас лъикIаб хъван батаги!

Аллагьасул хIалкIо лъиялда ракIчIарай ва тIа лъиялъул 
бажариялдаса хьул къотIуларей ПатIимат МахI мудова. 

— Дида рагIичIо нилъер рахъалъ Жириновскияс лъикIаб 
бицунеб. Нилъедехун гьесул бербалагьи лъикIаб бугинги 
абунищ тезе кколев чIечIого нилъеде хIапдолев чи? РачIаха 
нилъецаги ГIумаровасда гьурмалъ жо базе, хадуб абила-
рищ дур рахъалъ нижер пикру кутакалда лъикIаб бугилан. 
Щиб гьелъул кколеб?

судалде гlарза
Ума ИсхIакъова 

Радио «Эркенлъи», Прага
www.radioerkenli.comМун къезеги рес буго,  бергьинеги рес буго,   

               амма  хIинкъизе бегьуларо... 

«Владимир Жириновскияс жа-
къа кIвар кьун «бекьулеб буго» 
миллатазда ва диназда гьоркьоб 
рокьукълъи, информация лъул 
ала таз дасанги батIалъи гьаби-
чIого. Гьесие лъица букIаниги 
чIван къотIараб жавабги кьолеб 
гьечIо. Цо-цо политиказ рикIкIунеб 
буго аслияв либерал-демократ 
клоун ву гин ва гьес бицунел-
де кIвар кьезе кколарин. Амма 
проблема буго гьесул клоуна-
даялъ Шималияб Кав казалдаса 
аза-азар чиясул къисматалъе ва 
жибго Россиялъул къисматалъ-
еги квешаб асар гьабизе рес 
букIиналъул» – гьедин бицана 

«Эркенлъи» радиоялъе «Новое 
Дело» газеталъул бетIерав ре-
дактор Маркъо ШагIбановас. Гьес 
абуна гьеб гIарза хъвай бугин жи-
деца жидерго позиция загьир гьа-
биян: 

— Нижеца нижерго позиция 
рагьун загьир гьабизе ккола. Нилъ 
гьадинал-додиналин абулеб ме-
халда нилъ гIенеккун чIезе бегьу-
ларелъул. 

— ЛДПР экстремизм бекьу-
леб партия хIисабалда тIубанго 
гьукъизе рес бугищ жакъа 
Россиялда?

— ГьечIо. Щайгурелъул гъол 
хIукуматалъул чагIи рукIун. 

— Жириновскияс бицунеб 
жо жиндирго пикруйищ, яги 
цогидаз гьесул кIалдиб лъура-
бищ?

— Жиндирго ботIролъги гье-
сул гьури хьвадулеб батуларо. 
Гьединал пикраби гьесул жин-
дирго рукIинеги рес буго. Амма 
гIемерисеб мехалда дида кколаха 
тIасахун гьусун тIамулев чи вугин 
гьев. 

— ХIакъикъаталда гьесда 
Азиялъулги Кавказалъулги хал-
къал рихундай ругел, яги ри-
щиязда цебе ургъунго ахIи-хIур 
гьабулев чидай гьев?

— Рищиязул магIнаги батила 
гьениб. Гьебго заманалда улкаял-
даго гьечIищха миллатчилъиялъул 
политикаги билълъанхъизабулеб. 

— ХIукуматалъ халкъ жидер 
гIумру захIматаб букIиналда 
тIад ургъизе течIого, гьелъие 
гIайибиял чагIазул пикру гьаби-
зе течIого, цо кинав вукIаниги 

тушман валагьизелъун гьабулеб 
жоги бугодай кавказиязда дан-
де гьеб политика? 

— БукIине рес буго. Нахъа 
жалго гIурусазул гIолохъабаз 
бицунеб букIана дие араб сона-
лъул декабралда Москваялъул 
Манежалъул абулеб майда-
налда гьел хIакъикъаталдаги 
байбихьуда Кремлалде данде 
ракIарун рукIанин, гьенире инецин 
ракIалдаги букIанин гьезда. Гьеб 
бичIчIараб тIалъиялъ провокато-
ралги гьенире ритIун гьеб ахIи-хIур 
кавказалъулазде данде свериза-
бунин. Гьенир рукIарал гIурусаз 
бицараб буго гьеб.

«ГIурусал, кьварун балагье!» 
абулеб гьитIинаб тIехь къватIибе 
биччан буго 10 млн. экземплярал-
да. Гьелда абулеб буго гIурусазе 
квал-квал гьабулеб бугин жал 
гIурусал рукIин бичIчIиялъе. 
ГьитIинал халкъаз рагьун бицу-
неб бугин жидерго ихтияразул 
ва мурадазул, гIурусазейин абу-
ни гьезул бицине рекъон гьечIеб 
бакIалде ккун бугин иш. 

«Новое Делоялъул» журнали-
стаз абуни рикIкIунеб буго гьеб 
тIехьалда ругин рагьун миллат-
чилъиялъул хасият бугел бакIал 
ва гьез миллатазда гьоркьоб ро-
кьукълъи бекьизе рес бугин. 

Гьединазул мисаллъун газе-
талъул коллективалъ рехсолеб 
буго тIехьалдаса босараб гьадинаб 
цитатаги: «Советияб заманалдаги 
кавказалъулаз ва азиатаз.... жал-
го рикIкIунел рукIана тIадегIанаб 
даражаялъул гIадамаллъун, жи-
дер хайиралдалъун гьел бечелъу-
лел ва гьез бетIербахъи гьабулел 
рукIарал гIурусалин абуни гьез 
гIодобегIанасеб даражаялъул 
гIадамаллъун малъулаан». 

ТIехьалда гьединго гьабулеб 
буго гьелъул хIасилги - «гIуруса-
зул» чвантинисан финансал кьо-
лел руго Чачанлъи, Дагъистан, 
ИнгушетиягIадал миллиял реги-
оназе. Гьедин хIакъикъаталдаги 
«Кавказалъе кьолеб магъало» 
жибго Кавказалъ къабул гьабу-
леб буго гьедин букIине кколеб-
лъун ва «гьезда ракIалда гьечIо 
гIадамазул гIадатиял къануназда 
рекъон гIумру гьабизе».

«Экстремистияб багъа-баша-
риялде данде» абулеб Россиялъул 

къануналъул 13 статьялда рекъон, 
гьел информационниял баянал 
экстремистияб магIна бугеллъун 
лъазаризе ккола гьел ратараб 
бакIалда бугеб федералияб диван-
ханаялъ прокурорасул бихьизаби-
ялда рекъон. Гьедин рикIкIунеб 
буго «Новое Делоялъул» коллек-
тивалъ. 

Журналистаз гьединго абу-
леб буго ЛДПР миллияб ва дини-

яб рокьукълъи бекьулеб партия 
хIисабалда гьукъи тIалаб гьабизе-
ги бугин жидеца.

Дагъистаналдаги буго ЛДПРа-
лъул бутIа. Гьелъие нухмалъи 
гьабулеб буго цеве Пачалихъияб 
Думаялъул депутатлъун вукIарав 
ГIумаров ХIажимурадица. Гьел 
лъазабиязда сверун кинал 
рукIаниги комментариял гьеб 
бутIаялдасан гьечIо. Партиялъул 
лидерас кавказалъулазда абизе 
квешал рагIабазул нахъе хутIарал 
гIемерал гьечIин, гьеб партиялъул 
вакилзабилъун рукIине дагъиста-
ниязда кин кIолебин абураб суал 
буго Маркъол: 

— Жириновскияс кавказиязда 
гьанже – нуж боцIи бугин абизе 
хутIун буго. ХутIарабщинаб гьес 
абун буго. Гьес нухмалъи гьабу-
леб партиялда ругел чагIиги рази 
ратилаха гьелда. Партиялъул ва-
килзаби рекъезе кколелъул парти-
ялъ билълъанхъизабулеб пикруял-
да тIад. 

— Гьел унголъунги Дагъиста-
налдаги Кавказалдаги гьаркьал 
щвелин хьул бугел гIадамалдай, 
ялъуни карьера гьабизе тIокIаб 
батIияб рес гьечIел чагIидай?

— Гьезда ракIалда бугеб жо 
дида лъаларо.

— ХIакъикъаталдаги кав-
казияздехун Жириновскиясул 
бербалагьи лъикIаб бугин, гьел 
ругин гьес гьаркьал щвезелъун 
ургъунго рицунел жалин абун бу-
гин ГIумаров ХIажимурадицайин 
бицен букIана. Дуда рагIараб жо 
бугищ гьелъул?

— Дида рагIичIо нилъер рахъ-
алъ Жириновскияс лъикIаб бицу-
неб. Нилъедехун гьесул бербала-

гьи лъикIаб бугинги 
абунищ тезе кко-
лев чIечIого нилъ-
еде хIапдолев чи? 
РачIаха нилъецаги 
ГIумаровасда гьур-
малъ жо базе, хадуб 
абиларищ дур рахъ-
алъ нижер пикру ку-
такалда лъикIаб бу-
гилан. Щиб гьелъул 
кколеб? 

Россиялда гIурусал гIемерал 
ругин ва гьезул ра хъкквезе 
къваригIун ри  цунел ругин Жири-
новскияс гьединал хар балин 
рикIкIунеб буго Дагъистаналдаса 
адво кат Шейхов Ша милица. 
Шейховас Москваялъул диваназ-
де гIарза хъван бу кIана «ТIолабго 
Кав каз - кIудияб Черкизовалъул 
базар» абун Жириновскияс хъва-

раб тIехьалда кьураб пикруялъ 
дагъистаниязул къадругун ре-
путация хвезабулеб бугилан. 
Улкаялда гьесул гIарзаялъул му-
рад тIубачIолъиялда бан, гьанже 
гьелъул хал гьабулеб буго инса-
насул ихтиярал цIуниялда сверун 
Страсбургалъул диванханаялъ.

— Россиялда гIурусал гIемер 
ругелъул, гьедин жиндиего гьар-
кьал къваригIарав чи вуго гьев. 
Жинца бицанщиналъе лъица-
ниги жавабги кьолеб гьечIилан, 
жиндиего къваригIанщинаб жо 
бицунев гьевги вуго, - ян би-
цана «Эркенлъи» радиоялъе 
Шамилица.

Гьесги гьанже журналистазги 
диванаханабазде кьолел гIарза-
базул живго Жириновскиясе 
асарго гьабулеб бугодай абун 
гьикъидал, гьадин жаваб кьуна 
Шейховас:

— Лъаларо, асар гьабулебги 
батила. Амма гьев вуго гIарцуе 
гIоло бокьараб пишаялде унев по-
литик. Бокьа-бокьараб бицунеб 
буго гьес. Судалъги рахъ кколеб 
буго гьесул. 

Бицен гьабулелгIадал хар-
бал жаваб кьечIого тезе бегьу-
ларин рикIкIунеб буго ШагIбанов 
Маркъоца.

— Диванханаялда бергьи-
налда божилъи бугищ нужер?

— Чара гьечIого бергьине кко-
лин гьабулеб хIалтIи гуро гьеб. 
ГIицIго жаваб кьечIого теларин 
абун гьабулеб жо буго. Инсуца 
абулаан пуланаб ишалъулъ мун 
къезеги бегьулин, бергьинеги рес 
бугин, амма хIинкъизе бегьулари-
лан. 

Гьединаб жо кколеб бугоха.

(«Новое дело» Жириновскиясда данде)

Дагъистаналъул «Новое Дело» газеталда хIалтIулел журнали-
стаз республикаялъул прокурор Андрей Назаровасухъе хъван 
буго Россиялъул либералиябгун демократияб партиялъул, 

ай ЛДПРалъул цевехъан Владимир Жириновскиясул редакциялда 
гъоркь бахъараб «ГIурусал, кьварун балагье!» абураб тIехь экстре-
мистияб бугин лъазабеян абураб гIарза. 

Маркъо ШагIбанов,
"Новое Дело" 
газеталъул бетIерав 
редактор.

P.S. Дагъистаналъул прокуратураялъ лъазабун буго «Новое 
Делоялъул» журналистазул гIарза жидер структураялде босун 
бугин ва гьенир рихьизарурал документал лъазарулел ругин 
абун. 

ватlагцоял

Гьезда гьоркьор рукIине руго 
Чифтликкоялъул Мажлисалде вугев 
ва Чифтликкоялъул СанагIатчагIазул 
ГIуцIиялъул БетIер  Рамазан Текин 
(магIарулав), гьединго кIиго гьал-
магъ - Саващ Динчер, Селами 
Догъанжи. Цойги, Чифтликкоялда бу-
геб «Кавказ» ансамблялъул рахъал-
даса Жагьит Йилдирим (магIарулав), 
гьев вуго Яловаялъул халкъ гIуцIулиб 
Ущкулаялъул Мудир (Кинабго цIали 
хъвайги ва гьединго СанагIаталги – мах-
щелалги малъулеб Халкъияб Ущкула). 

Чифтликкой районалъги 
Дагъистаналъул Гъизилюрт щагьа-
ралъги вацлъи лъазабизе байбихьа-
на исана 10 апрелалда. Гьеб мехалда 
Туркиялде МухIамад Аминил (Асиялав) 
Мавлидалде вачIун вукIана Гъизилюрт 
щагьаралъул Мерасул комекчи 
МухIамадбег АмирханхIажияв. 

МухIамад Бегида цадахъ рукIана 
МухIамад Аминил росолъа, Гьонодаса, 
Дагъистаналъул щагIирзабазул ва 
хъвадарухъабазул бетIер МухIамад 
АхIмадов, Гъуниб районалъул Муфти 
Каримуллагь ХIажи, Дагъистан 

Университеталъул доцент Амирхан 
МухIамад дадаев. 

Гьеб тадбир сабаблъун ккараб 
хIукму буго гьеб – кIиябго шагьаралда 
гьоркьоб вацлъи лъазаби. 

1992 соналъул февралалда 
МахIачхъалаялъул Мер Сиражудин 

Илясов ва Яловаялъул Мер Женгиз 
Кочалил заманаялда Яловаялъгун 
МахIачхъалаялъги лъазабун букIана 
гьединаб гьудуллъи. Яловаялъул цо пар-
калъе «МахIачхъала Парк» илан цIарги 
кьуна. Гьебго соналъ Яловаялъул Мер 
ва гьалмагъзаби МахIачхъалаялъул 
Мерас ахIун Дагъистаналдеги ана. 

Цо соналдасан Яловаялъул 
Мерас ахIун МахIачхъалаялъул Мер 
МухIамад ГIабдулаев ва эсул вакиллъи 
Яловаялдеги щун букIана. 

Цинги гьеб берцинго байбихьараб 
тIаде - гъорлъе ин къотIана ва гьудул-
лъиялъул махIцин хутIун букIинчIо. 
Гьанже Аллагьасе рецц буго, кватIун 
букIаниги вацлъи ва гьудуллъи берцин-
го цIидасан байбихьун буго. Яловаялъул 
Мерги МахIачхъалаялъул Мерас гьобол-
лъиялде ахIулев вугиланги бицен буго. 

Арал саназ шагьаразда гьор-
кьоб букIараб вацлъи кIочон тараб 
гIадин Яловаялда бугеб «МахIачхъала 
Паркги» кIвар кьечIого тун букIана. 
Исана гьеб цIидасан къачIазеги къачIан, 
гьениб Имам Шамилил Памятникги 
лъуна. Гьеб мехалда Дагъистаналдаса 

гIезегIан чиги вукIана гьениве вакIарун.
Иншаллагь, цогидал шагьаразда-

гун хIатта росабаздеги эрга щвела цо-
цазда гьоркьоб вацлъи лъазабизе. 

Саламгун 
Шагьабудин Озден, 
Туркиялдаса аварав

Дуй гIумру бокьулаан 
ГIаздалабгун, бакъулаб.
ГIадамал рокьулаан,
Кьвараралгун ияхIал.

ХIалихьалъи хIехьечIев
ВукIана цо бихьинчи
Чилъи цIунун къеркьолев,
Кьал ккаралъуб чучичIев.

Гьесие къорал гъуна
ЦIогьацагун гъачагъаз
ГъарачагIазул чукъбуз
ЧамгIаллъидул асираз.

Ассгун намус цIунулев
ЦIа гIадав магIарулав
ЦIумахIал бахIрияца
ЧIвана гъоркьчIелги 
  гьабун.

Улкаялъ гьесие цIар 
БахIарчиясул кьуна
Халкъалъ гьеб хIукмуялъе
Таксдикъ гьабун хъат 
  чIвана.

МухIамад Насрулаев, 
поэт

Полковник  
АхIмад МухIадов – 

Россиялъул бахIарчи

Чифтликкоялъулгун 
Гъизилюрталъул «вацлъи»

Дагъистаналдаса гьабураб ахIиялда рекъон, Туркиялъул 
Чифтликкой ва Гъизилюрт щагьаразул вацлъиялъул кьучI 
щула гьабизе Чифтликкоялъул Мерасул вакиллъи 27 ноябрал-

да Дагъистаналде унеб буго. 

«Нижеда лъала авар мацI 
Дагъистаналда ругезда гьоркьоб би-
щунго захIматаблъун рикIкIунеблъи, 
гьелъги батила гьеб лъазабизе ни-
жер гъира бижараб…», - илан кьу-
раб гьезул жаваб бихьидал, дица-
ги пикру гьабуна унгоги авар мацI 
захIматаб букIиналъулги, хIатта гьеб 
рахьдалаблъун кколел киназдагоги 
гьелъул тIагIамги магIнаги гIадалъе 
унеб гьечIолъиялъулги… Гьединаб 
пикруялъул хIакъалъулъ хIакъаб ка-
лам гьабизе бокьун буго жакъа. 

Дагьал къояз цеве дандчIварав 
цояс хIикмалъун абуна «ХIакъи-
къаталда» ратулел жагьилал жалаз 
гьеб цIалиялдаса ракIго буссина-
булеб бугилан. Анкьалъ цебе гьел-
да хъван бугоанила мацI гьечIони, 
халкъги букIунарилан. ГьедигIанги 
ургъичIого хъвалел макъалабиги 
гьабулеб газетаги букIине бегьили-
щилан гьикъана гьес дида. Дицаги 

абуна къого сон бугин дир газеталда 
гIадамал тIад релъулел жал рукIине 
бегьуларин жагьиллъиги букIине кко-
ларин зигардулеб, амма доба гьеб 
рагIуларин, рагIаниги квешезего жи-
дерабго билълъинабулин. Гьелъул 
ургъел бугев ва авар мацIалъул 
тIагIамги магIнаги лъалев чи гьан-
же газеталъул ихтияр кодосезда 
(мекъи бичIчIугеги, дица коллекти-
валъул гуро бицунеб бугеб) гьор-
кьов гьечIолъи буго гьеб бокьулел 
ва ракIунтун цIалулезул рекIел хIал 
бигьалъиялъе кумек батизе толареб 
жо. Таржама гьабиялъеги бищунго 
къваригIунеблъун батана мацIалъун 
«тIагIам», гьеб магIнаялда буссина-
бизе лъай. Абиларо дунго гьелъул 
бергьараб гьунаралъул бетIергьан 
кколиланги. Амма «мацI гьечIони 
халкъ букIунаро» абурал гIадинал 
гIантал жал басмаялда рахъулел 
хъвай-хъвагIаязда рукIине бегьула-

реблъи лъикI бичIчIула.
«ХIакъикъаталда» хъвалел макъ-

алабазул литературияб ва мацIалъул 
анализ РАГЬУН ВА РАГIУН гьа-
бун бажарулел (гьанивги витIун 
вичIчIизе кола дун, лъалел гуро. 
Гьединал жеги редакциялда камун 
гьечIо) рукIарал, унгоял специали-
стал журналистал церего гьенисан, 
ракIги буссун, нахъегийин арал. 

Амма, «ХIакъикъаталда» гьел ками 
рагIичIилан ракIалдеги ккун, цебек-
ковухъе хъван ва цIан цIезабулеб 
буго гьеб. Гьединаб хIал газетал-
да бугеблъи цIалдолезда лъалеб 
букIиндал, кIвар буссинабичIого 
чIелин вукIана гьоболас бихьизабу-
раб гIунгутIиялде… ТIубачIо. КIиго 
къоялдасан телевизоралдасан гьеб-
го гIантаб пикру-калам такрар гьабу-
на саламатав шагIирасги. Щаялиго 
гьесдаги «ракIалде кколеб буго» 
мацI гьечIони, халкъ букIунарилан… 
МацIал рикьилалдего бижараб жули 
гIалам халкъ гуродай букIараб, хи-
риял гьалмагъзаби? Доб кIудияб 

Севералъулаб Америкаялда хал-
къазул мацI къватIисан босараб, яги 
бачIарабинищ абилеб, чияраб буго!!! 
Чанго батIиял миллатазухъе( дагьаб 
хисаниги) турказул мацI щун буго!!! 
Жиндир гIайибалда бан дун гьаб ка-
лам гьабизе ккарав шагIирасухъего, 
сверизабун абуни, халкъ букIуна 
мацIги цIарги, хIатта цIала къали 
гьечIогоги. 

Гьайгьай, бичIчIулеб жо буго га-
зеталда макъала хъвалесеги теле-
визоралдасан агитация гьабулесе-
ги гьениб «миллат букIунарилан» 
абизе къваригIин, ургъичIого гьа-
бураб гъалатI гьеб кколеблъи. 
Гьединлъидалги абизе бокьун буго 
миллаталъеги мацI чара гьечIеб яги 
цохIогояб гIаламатлъун кколарилан. 

МацI ккола миллат лъугьиналъ-
ул аслиязул цояб гIаламат, гьелъул 
кIвар буго миллат цIуниялъе, амма 
халкъалъего гуро… Дагъистаналдаги 
халкъ дов «Прометейил таргьа-
ги бихъун мацIал щущан» милла-
тал лъугьинегIанги букIун батила… 
Гьел мацIалги рилун нилъ хутIаниги, 
халкъалъун я ками яги дагьлъи 
букIинарин ккола…. Каламги гьалда 
лъугIизе тела. Баркала щолареб иш 
гьабураблъиги лъала. Лъугьинев ва-
тила БетIергьан тIаса.

ГI. МУХIАМАДОВ,
МахIачхъала

МацIал рикьилалдего бижараб жули гIалам халкъ гуродай букIараб?

Америкаялдаса рачIун ДГПУялда цIалулел гIолохъанал рос лъа-
ди Ричард ва Карла Эллиоттазда ( гьеб фамилиялда хурхун цо 
ругьунаб рагIи басандулеб буго мацIалда) ракIалда бугин авар 

мацI лъазабизеян информация кьуна РИА «Дагестан» агентствоялъ. 
Гьелъ гIезегIан хIаракат бахъун бугоан океан бахун доб рахъалдаса-
ги рачIун нилъер мацI лъазабизе къасд щай гьел гIолилаз гьабураба-
ли лъазабизе. Амма, бихьулеб буго Эллиоттаз гьеб анищалъул аслу 
РИАялъе рагьичIеблъи ва бичIчIулареб хабарги бицун гьел тIаса кке-
зарураллъи. 

Дагьал къояз цеве 
дандчIварав цояс хIикмалъун 
абуна «ХIакъи къаталда» ра-
тулел жагьилал жалаз гьеб 
цIалиялдаса ракIго буссина-
булеб бугилан

аваразул калам

хьана, цощинаб нух лъу-
гIун бугодаян, цадахъ Му-
хIамадсаламги вукIана.

лъулел ругин ккола «Мил-
ла  талъул» мухбир заби, 

ги тун цо рокьул кагъ та зе 

ригьнада йигищали лъазе 
къварегIун дир мадугьа-

ХIаписат бихьинал ругеб 
авалалде къаларо.

вугев дир имгIаласда са-
лам бице, къарзалъе араб 
гIарацги гIемер кватIиларо 
лъагIел баларин абе.  

(Дунги бищунго 
имгIалги вокьулев, гьеси-

еги вокьуларев племян-
ник КъурахI.)

РГВКялда реклама 

хьизе.                                                                                                           

таналде, Жамалуди нова-

«Миллаталъул» кIазазе гIо-
ла реб.

8963 … .. 66
Баркала «Прибоялда» 

Синдикъовасул творче-
ствоялда творчествоялда 
тIад босараб ракIчIараб 
бергьенлъи.

Хьиндалав   
Гьел нужер ясал 

Къажар базаралгун жугьутI 
тукабиги тун, авар роса-
балъе ритIе хъвадаризе.

